
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

XIZMATLAR SOHASINI RIVOJLANTIRISHDA 
RAQAMLI PLATFORMALARNING IQTISODIY 
SAMARADORLIGINI OSHIRISH YO‘NALISHLARI
Abdikayumov Bekzod Turdiniyozovich 
Toshkent davlat iqtisodiyot universiteti 
“Raqamli iqtisodiyot” kafedrasi mustaqil izlanuvchisi 
E-mail: bekzodabdikayumov@gmail.com

Annotatsiya. Ushbu tezisda raqamli iqtisodiyot sharoitida xizmatlar sohasini rivojlantirishda raqamli 
platformalardan foydalanishning iqtisodiy ahamiyati tadqiq etilgan. Raqamli platformalarning xizmat ko‘rsatish 
jarayonlarini avtomatlashtirish, operatsion xarajatlarni kamaytirish, xizmatlar sifati va tezkorligini oshirish 
hamda davlat, biznes va iste’molchilar o‘rtasidagi integratsiyani ta’minlash imkoniyatlari asoslangan. Xizmatlar 
sohasida raqamli platformalarning iqtisodiy samaradorligini moliyaviy, operatsion, strategik va ijtimoiy-hududiy 
ko‘rsatkichlar asosida kompleks baholash modeli taklif etilgan.

Kalit so‘zlar: raqamli iqtisodiyot, xizmatlar sohasi, raqamli platforma, raqamli transformatsiya, iqtisodiy 
samaradorlik, elektron xizmatlar, platforma iqtisodiyoti, raqamli ekotizim.

Abstract. This thesis examines the economic significance of using digital platforms for the development 
of the service sector in the context of the digital economy. The potential of digital platforms to automate service 
delivery processes, reduce operating costs, improve the quality and speed of services, and ensure integration 
among government, businesses, and consumers is substantiated. A comprehensive model for assessing the 
economic efficiency of digital platforms in the service sector based on financial, operational, strategic, and 
socio-territorial indicators is proposed.

Keywords: digital economy, service sector, digital platform, digital transformation, economic efficiency, 
electronic services, platform economy, digital ecosystem.

Аннотация. В данной тезисной работе исследовано экономическое значение использования 
цифровых платформ в развитии сферы услуг в условиях цифровой экономики. Обоснованы возможности 
цифровых платформ по автоматизации процессов оказания услуг, снижению операционных затрат, 
повышению качества и оперативности услуг, а также обеспечению интеграции между государством, 
бизнесом и потребителями. Предложена комплексная модель оценки экономической эффективности 
цифровых платформ в сфере услуг на основе финансовых, операционных, стратегических и социально-
территориальных показателей.

Ключевые слова: цифровая экономика, сфера услуг, цифровая платформа, цифровая 
трансформация, экономическая эффективность, электронные услуги, платформенная экономика, 
цифровая экосистема.

K I R I S H
Jahon iqtisodiyotida raqamli texnologiyalarning jadal rivojlanishi xizmatlar sohasida an’anaviy biznes 

jarayonlarining raqamli transformatsiyasiga olib kelmoqda. Xususan, raqamli platformalar xizmat ko‘rsatuvchi 
subyektlar, iste’molchilar hamda davlat boshqaruvi organlari o‘rtasidagi iqtisodiy munosabatlarni yagona 
raqamli muhitda tashkil etishning muhim vositasiga aylanmoqda. Bunday platformalar axborot almashinuvi 
tezligini oshirish, tranzaksiya xarajatlarini kamaytirish, xizmatlardan foydalanish imkoniyatlarini kengaytirish va 
iste’molchilar talabiga mos xizmatlarni shakllantirish imkonini beradi.

O‘zbekistonda iqtisodiyotni raqamlashtirish jarayonlarining jadallashishi xizmatlar sohasida yangi tashkiliy-
iqtisodiy mexanizmlarni joriy etish imkoniyatlarini kengaytirmoqda. Ayniqsa, hududlarda xizmat ko‘rsatuvchi 
subyektlarning raqamli imkoniyatlari, elektron xizmatlardan foydalanish darajasi, raqamli infratuzilma va 
aholining raqamli faolligidagi hududiy xususiyatlar xizmatlar sohasini rivojlantirish uchun yagona raqamli 
platforma mexanizmini shakllantirishning ahamiyatini oshiradi.

Raqamli platforma xizmat ko‘rsatuvchi subyektlar va iste’molchilar o‘rtasidagi o‘zaro munosabatlarni 
elektron muhitda tashkil etish bilan cheklanib qolmaydi. U xizmatlarni yaratish, taklif qilish, tanlash, buyurtma 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz268

2026-yil, 12-avgust. 
№ 4-maxsus son.

qilish, to‘lovlarni amalga oshirish, xizmat sifatini baholash hamda ma’lumotlarni tahlil qilish jarayonlarini yagona 
tizimga integratsiyalash imkonini beradi.

Xizmatlar sohasini rivojlantirish nuqtayi nazaridan raqamli platformaning iqtisodiy samaradorligini faqat 
daromad yoki xarajat ko‘rsatkichlari orqali baholash yetarli emas. Chunki platformaning iqtisodiy natijasi 
moliyaviy samaralar bilan bir qatorda xizmat ko‘rsatish tezligi, xizmat sifati, innovatsion faollik, bozor qamrovi, 
yangi ish o‘rinlari hamda hududlar o‘rtasidagi raqamli tafovutning qisqarishida ham namoyon bo‘ladi.

Shundan kelib chiqib, xizmatlar sohasida raqamli platformaning iqtisodiy samaradorligini to‘rtta asosiy 
yo‘nalish bo‘yicha kompleks baholash maqsadga muvofiq:

1. Moliyaviy ko‘rsatkichlar – investitsiyalar rentabelligi (ROI), platformaga egalik qilishning umumiy 
qiymati (TCO), sof joriy qiymat (NPV), investitsiyalarning ichki rentabellik darajasi (IRR) va investitsiyalarning 
qoplanish muddati (Payback Period).

2. Operatsion ko‘rsatkichlar – mehnat unumdorligining oshishi, xizmat ko‘rsatish vaqtining qisqarishi, 
xizmatlar sifati va mijozlar qoniqishi, operatsion xarajatlarning kamayishi hamda biznes jarayonlarini 
raqamlashtirish va avtomatlashtirish darajasi.

3. Strategik ko‘rsatkichlar – raqamli xizmatlarning innovatsionligi, raqobat ustunligining shakllanishi, 
xizmat ko‘rsatuvchi subyektlar faoliyatining kengayishi, platformaning moslashuvchanligi va barqarorligi hamda 
davlat–biznes–iste’molchi integratsiyasi.

4. Ijtimoiy-hududiy samaralar – aholining raqamli xizmatlardan foydalanish imkoniyatlari, raqamli 
xizmatlar bilan qamrov darajasi, hududlar o‘rtasidagi raqamli tafovutni qisqartirish, yangi ish o‘rinlarini yaratish 
hamda xizmatlar sifati va aholining qoniqish darajasini oshirish.

Mazkur ko‘rsatkichlarning yagona tizimda birlashtirilishi raqamli platformaning integral samaradorlik 
indeksini shakllantirish imkonini beradi. Umumiy ko‘rinishda integral ko‘rsatkich quyidagicha ifodalanishi 
mumkin:

Iₛ = w₁F + w₂O + w₃S + w₄H

Bu yerda: Iₛ – raqamli platformaning integral samaradorlik indeksi; F – moliyaviy samaradorlik ko‘rsatkichi; O 
– operatsion samaradorlik ko‘rsatkichi; S – strategik samaradorlik ko‘rsatkichi; H – ijtimoiy-hududiy samaradorlik 
ko‘rsatkichi; w₁, w₂, w₃, w₄ – tegishli yo‘nalishlarning vazn koeffitsiyentlari. Vazn koeffitsiyentlari yig‘indisi 1 ga 
teng bo‘lishi talab etiladi.

Taklif etilayotgan yondashuvning muhim xususiyati shundaki, raqamli platformaning samaradorligi biznes 
subyektining moliyaviy manfaatlari bilangina cheklanmay, uning hududiy va ijtimoiy ta’siri bilan birgalikda 
baholanadi. Natijada platformaning xizmat ko‘rsatuvchi subyektlar faoliyatiga, iste’molchilarga va hududning 
umumiy raqamli rivojlanishiga ta’sirini kompleks aniqlash imkoniyati yaratiladi.

O‘zbekiston sharoitida mazkur modelni qo‘llash hududlardagi xizmat ko‘rsatuvchi subyektlarning raqamli 
platformaga integratsiyalashuv darajasini aniqlash, raqamli xizmatlardan foydalanish imkoniyatlarini kengaytirish 
va hududlarning raqamli rivojlanish darajasidagi farqlarni baholash va ularni bosqichma-bosqich qisqartirishga 
xizmat qiladi. Shu bilan birga, platformada shakllanadigan ma’lumotlar asosida xizmatlarga bo‘lgan talabni 
tahlil qilish, istiqboldagi ehtiyojlarni prognozlash hamda boshqaruv qarorlarini ma’lumotlarga asoslangan holda 
qabul qilish imkoniyati kengayadi.

X U L O S A  V A  T A K L I F L A R
Xizmatlar sohasini rivojlantirishda raqamli platformalardan foydalanish xizmat ko‘rsatish jarayonlarini 

yangi tashkiliy-iqtisodiy bosqichga olib chiqadi. Raqamli platforma xizmat ko‘rsatuvchi subyektlar, davlat va 
iste’molchilar o‘rtasidagi aloqalarni integratsiyalash, xizmat ko‘rsatish vaqtini qisqartirish, operatsion xarajatlarni 
optimallashtirish va xizmatlar sifatini oshirish imkonini beradi.

Taklif etilgan kompleks baholash modelida raqamli platforma samaradorligini moliyaviy, operatsion, strategik 
va ijtimoiy-hududiy mezonlarning o‘zaro bog‘liqligi asosida aniqlash nazarda tutiladi. Mazkur yondashuv 
O‘zbekiston hududlarida xizmatlar sohasining raqamli rivojlanish darajasini baholash, raqamli platformalarning 
iqtisodiy samaradorligini aniqlash hamda xizmatlar sohasini rivojlantirish bo‘yicha ilmiy asoslangan boshqaruv 
qarorlarini ishlab chiqishga xizmat qiladi.

